
Crossref DOI:  

Таҳририят Crossref DOI нинг расмий аъзоси ҳисобланади ва 10.47.390 DOI префиксига эга. Ҳар бир нашр 
ва илмий мақолага индивидуал Crossref DOI рақами берилади. 

Google Scholar  

Журнал Google Scholar (Академия) да индексацияланади. 

масъулияти чекланган жамият. 

Kirish. Bugungi kunda boʻlajak mutaxassislarning ekologik madaniyatini rivojlantirish 

oliy taʼlim muassasalarining ustuvor vazifalaridan biri hisoblanadi. Boʻlajak mutaxassislarning 

ekologik madaniyatini shakllantirishga va rivojlantirishga oid zamonaviy yondashuv oʻzining 

tashkil topishida murakkab yoʻlini bosib oʻtmoqda, bu jarayonda pedagogik faoliyatning 

mazmuni, maqsadi va vazifalari oʻzgara boshlaydi, ammo oʻz mohiyatini saqlab qoladi, yaʼni 

talabaning va u yashayotgan atrof-muhitning uygʻun rivojlangan munosabatlarini tarbiyalash 

ham ancha ahamiyatlidir. Ammo, bizning jamiyatimiz faoliyati shu paytga qadar tabiatda 

tuzatib boʻlmas oʻzgarishlarni birma-bir keltirishga qodir, shu bilan taʼlim oluvchilarning 

ekologik madaniyati dastur talablari darajasida emasligini tasdiqlanadi. Natijada bugun 

talabalarda ekologik madaniyatni rivojlantirish vazifalarini samarali hal etish maqsadida yangi 

yondashuvlarni izlab topish zarur. 

Boʻlajak mutaxassislarda ekologik madaniyatni shakllantirish va rivojlantirish 

jamiyatimiz va tabiatning oʻzaro aloqadorligini takomillashtirishning muhim vazifalaridan biri 

sifatida, avvalambor, oʻsib kelayotgan avlodning har tomonlama yetuk rivojlanishiga taʼsir 

qiladi[1]. Ammo barcha bu yondashuvlar nafaqat ingliz tilini oʻqitish uslubiyoti va taʼlim 

oluvchilar tarbiyasiga taalluqli boʻlishi kerak, balki boʻlajak mutaxassislarning toʻliq taʼlim 

jarayonini qamrab olishi kerak. Talabalarning kasbiy tayyorgarligi jarayoniga ekologiya nuqtai 

nazaridan yangicha qarashlar kiritilishi zarur. Koʻrib chiqilayotgan jarayonlarni tadqiq etish 

davrida biz ushbu masalani yechish maqsadida yangi ekologik jarayonga kirisha olish boʻyicha 

yondashuv taqdim etdik.  

Metodlar. Ekologik taʼlim hozirgi kunda va kelajakda rivojlanuvchi ham lokal, ham 

global oʻlchamlarga egadir. Shu bilan birga ekologik taʼlim alohida sezgilar, tafakkur, tanqidiy 

fikr, anglashning, shuningdek ekologik muammolar yechimlari koʻnikmalarining rivojlanishini 

koʻzlaydi, bu esa, albatta, talabaning shaxsiy rivojlanishiga yordam beradi[2]. Til asosiy fan 

sifatida oʻrgatilmaydigan tabiiy fanlar taʼlim yoʻnalishlarida ingliz tilini oʻqitishda mavjud taʼlim 

jarayonining integratsiyalashuvi birinchi galda biz ingliz tilini oʻrganish jarayonida ekologik 

taʼlimning dolzarb mazmunini yaratish va joriy etishga qaror qildik, va “Nima uchun oʻqitish 

kerak?” degan savolimizga javob olish va talabalarni “Olingan bilimlarni qayerda va qanday 

ishlatish mumkin?”, “Har bir inson umumbashariy kelajak uchun nima qilishi kerak?” 

kabi   savollarga javoblar topishiga harakat qildik. Ana shunday maqsad bilan oʻqituvchilar 

ekologik taʼlim mazmuniga koʻplab muhim jihatlarni kiritishlari va korreksiya qilishlari zarur, 

natijada quyidagilarni amalga oshirishning imkoniyati paydo boʻladi:  

- talabalarni ingliz tili mashgʻulotlarida ular atrofini qurshab turgan tabiat holati 

toʻgʻrisida olingan axborotni toʻgʻri tushuna bilishga oʻrgatish; 

- har bir talaba uchun “atrofimizdagi muhit” aniq ekologik tushunchani tushunarli va 

mohiyatan oson qilib qoʻyish;  

- talabalarni ingliz tilidagi matnlarda atrof-muhit muammosini katta ahamiyatga va 

shaxsiy maʼnoga ega boʻlgan masalalar sifatida qabul qilishga oʻrgatish; 

- matnlar, muloqotlar, monologlar orqali talabalarning qadriyatlar haqida 

tushunchalarini oʻzgartirishga shunday harakat qilish kerakki, ular ijtimoiy-madaniy 

meʼyorlarga qarshi chiqolmasin[3]. 

Tadqiqot jarayonida boʻlajak mutaxassislarni ekologik jihatdan tayyorlash muammosi 

boʻyicha ingliz tilini oʻqitishda bir nechta metodlarni samaradorligini aniqlandi. 

“Contact” (Kontakt) usuli 

Treningning maqsadi: 

- oʻquv jamoasi ishtirokchilarini bir – biri bilan tanishtirish; 

- doʻstona munosabat va ijodiy muhitni yuzaga keltirish; 

- oʻquvchilar oʻrtasidagi psixologik toʻsiqlarni yengishga oʻrgatish[4]. 

Natijalar. Mazkur trening oʻqituvchi va talabalar jamoasini, uning xarakteri, ijodiy 

imkoniyatlari, qobiliyatlari, ishga munosabatlari, shuningdek, pedagogik jarayonda kim bilan 

qanday ishlashni, nimaga eʼtibor berishni, kimga nimada yordam berishni, kimni qoʻllab – 

quvvatlashni oʻrgatishga imkon yaratadi[5]. 

Mashgʻulot boshlanishidan oldin oʻqituvchining iltimosiga koʻra oʻquvchilar xonasining 

kiraverish joyida maxsus stolga tayyorlab qoʻyilgan raqamlar yozilgan qogʻozlardan bittadan 

tanlab oladilar va doira shaklida qoʻyilgan stollarga joylashadilar. 

Talabalar oʻz joylarini egallagach, oʻqituvchi ular bilan tuziladigan hikoyaning mavzusini 

kelishib oladi yoki oʻqituvchining bir nechta mavzularni talabalarga eʼlon qiladi. 

Hikoya mavzusi talabalarning qiziqishlarini hisobga olgan holda ekologik muammolar, 

sogʻlom turmush tarzi, atrof muhitni muhofaza qilish va gigiyena qoidalari haqida boʻlishi 

mumkin.(Environmental Problems, Healthy Lifestyle, Environmental Protection, Hygiene 

Rules)[10] 

Dars talabalardan birining biron bir mavzu yoki tanlangan mavzu asosidagi hikoyasidan 

boshlanishi mumkin.(passiv guruhlarda hikoyani oʻqituvchining oʻzi boshlab beradi). Hikoyani 

boshlagan talaba, uning eng qiziqarli joyida soʻzlashdan toʻxtab, “Hikoyani davomi raqamli 

oʻquvchida” deydi . Raqami koʻrsatilgan talaba hikoyani toʻxtagan joyidan mavzudan chiqmagan 

holda (ingliz tilida) davom ettiradi.Bu talaba ham avvalgi talaba kabi hikoyaning eng qiziqarli 

joyida toʻxtab, “Hikoyani davomi raqamli oʻquvchida” deydi. Mos raqam koʻrsatilgan talaba 

hikoyani kelgan joyidan boshlab, davom ettiradi. Hikoyani soʻzlash, davom ettirish davradagi 

oʻquvchilarning barchasi ishtirok etmaguncha shu tariqa davom etadi[6]. 

Oʻqituvchi talabalarning soʻzlayotgan hikoyalari bir – biriga mantiqan bogʻliq va 

mazmunga ega boʻlishini kuzatib boradi hamda mavzudan chetlanish boʻlsa bu holatni toʻgʻrilab 

boradi. Hikoya tuzilgach, oʻqituvchi barchaga minnatdorchilik bildiradi va kerakli tavsiyalarni 

beradi. 

Pinbord texnikasi (ing: pin mahkamlash, bord doska) 

Muammoni hal qilishga oid fikrlarni (Ekologik muammolarni inson salomatligiga taʼsiri) 

tizimlashtirish va guruhlashni amalga oshirishga, jamoa tarzda yagona yoki aksincha qarama-

qarshi holatni shakllantirishga imkon beradi. 

Oʻqituvchi taklif etilgan muammo boʻyicha oʻz nuqtai nazarini bayon qilishni soʻraydi. 

Toʻgʻridan-toʻgʻri yoki ommaviy aqliy hujumni boshlanishini tashkil qiladi (ragʻbatlantiradi). 

Talabalar tomonidan bir qancha maqollar ingliz tilida bayon qilindi.( Earth does not belong to 

us, we belong to Earth; The Environment makes our Characters; To keep nature a beauty.)[9]  

Fikrlarni taklif qiladilar muhokama qiladilar, baholaydilar va eng optimal fikrni 

tanlaydilar.Ularni tayanch xulosaviy fikr (ikkita soʻzdan koʻp boʻlmagan) sifatida alohida 

qogʻozlarga yozadilar va doskaga mahkamlaydilar. 

Guruh vakillari doskaga chiqadilar va maslahatlashgan holda:  

- yaqqol xato boʻlgan yoki takrorlanayotgan fikrlarni olib tashlaydilar; 

- bahsli boʻlgan fikrlarni oydinlashtiradilar; 

- fikrlarni tizimlashtirish mumkin boʻlgan belgilarni aniqlaydilar; 

- shu belgilar asosida doskadagi barcha fikrlarni qogʻoz varaqlaridagi guruhlarga 

ajratadilar; 

- ularning oʻzaro munosabatlarini chiziqlar yoki boshqa belgilar yordamida 

koʻrsatadilar: jamoaning yagona yoki qarama – qarshi holatlari ishlab chiqiladi. 

  SCORE – interfaol uslubi 

SCORE – interfaol uslubi – talabalarda muammolarni aniqlash qobiliyati kognitiv 

koʻnikma va malakalarni rivojlantirish, bor manbalar va imkoniyatlardan foydalanib, 

muammoning yechimini topishni shakllantirishga yoʻnaltirilgan[7].  

S (symtom) muammoning belgisi muammoning muhokamasi vaqtida turli ziddiyatlarga 

, tushunmovchiliklraga keltiruvchi yopiq elementlari, yoʻnalishlari ( masalan taʼlim – tarbiyada, 

talabalar oʻrtasidagi munosabatda uchraydigan tushunmovchiliklar, ziddiyatlar ) hali 

ochilmagan yopiq qirralarni oʻzgartirish bilan bogʻliq boʻlgan texnologiyalar, harakatlarni 

aniqlashdir. 

C (cause) — sababi – muammoning kelib chiqishiga sabab boʻladigan yopiq qirralar 

(masalan, ziddiyat va tushunmovchilikka olib keluvchi eski qarashlar, anʼanaviy fikr va 

mulohazalar) ni izlash, aniqlash. 

O (outcome) – natijasi- kutiladigan natijaga ega boʻlishda muammoga olib kelgan yopiq 

qirralar oʻrnini bosuvchi yangi texnologiyalar, harakatlar, maqsad, holatlarni belgilash. 

R (resources) – manbai – muammoning ochilmagan qirralarini oʻzgartirishga, uning 

maqsadlari texnologiya va harakatlar hamda kutiladigan natijaga erishishga xizmat qiladigan 

vositalarni yoki muqobil materiallarni hamda “qayerda?”, “qachon?”, “nima?”, “qanday?”, 

“nimaga?” “kim?” savollari asosida muammoning yechishning kerakli asosiy manbalarini 

topishdan iborat. 

E (effect) – samarasi- muammoning yechimi asosida aniq bir maqsad boʻyicha uzoq 

muddatga moʻljallangan mukammal natija orqali yuksak samaraga erishish, aniq maqsadli 

amaliy tavsiyalar ishlab chiqishdir. 

Muhokama. Yuqorida keltirilgan texnologiyalarning muhim aspektlardan bir 

talabalarda mutaxassisliklari doirasida chet tilida fikrlay olishlaridadir. Shu bilan birga 

talabalarning sinfdan tashqari ekologik-pedagogik faoliyatiga tayyorgarligini shakllantirish til 

yoʻnalishining eng maqbul tomonlarini amalga oshirilishi bilan bogʻliqdir, bunda shaxs kasbiy 

sifatlari, kasbiy kompetentlikning rivojlanishi mutaxassislar faoliyatining asosiy 

yoʻnalishlaridir. Taqdim etilayotgan shaxs sifatlari boʻlajak mutaxassis shaxsiga qoʻyiladigan 

asosiy kasbiy-pedagogik yondashuv sifatida namoyon boʻladi va bundan muntazam ravishda 

foydalanish lozim[8].  

Shuningdek, boʻlajak mutaxassislarni ekologik madaniyatni shakllantirish va 

rivojlantirish boʻyicha oʻqishdan tashqari faoliyat olib borishga tayyorlash tizimining 

shakllanganligi pedagogik faoliyatning yanada yuksak va strategik darajasiga erishishini 

taʼminlaydi. Natijada talabalarning ekologik madaniyatini shakllantirish va rivojlantirish 

boʻlajak mutaxassisning ekologik-pedagogik faoliyatiga nisbatan muayyan talab va vazifalarga 

bogʻliq boʻlishi mumkin, shuningdek kasbiy shakllanganlik darajasining hamda taʼlim 

faoliyatini toʻliq amalga oshirish uchun sharoitlarning mavjudligi bilan belgilanadi. 

Chet tilini oʻqitishda ekologik taʼlim va tarbiya shakllanishining zamonaviy bosqichi oʻz 

ichiga boʻlajak yosh professionallarni shartli ravishda tayyorlash sohasida pedagogik 

faoliyatning mazmuni, shakli va usullarini takomillashtirishni oladi. Bunda ekologik 

madaniyatni shakllantirish va rivojlantirish boʻyicha mavjud tarbiyaviy faoliyat jihatining 

boʻlajak mutaxassislar tayyorgarligi tizimiga moslashishi zarur. Mazkur faoliyat, zamonaviy 

talablarga muvofiq, yosh mutaxassislarni nazariy-amaliy tayyorlashga aniq yoʻnaltirilgan 

tizimining yaratilishini kutmoqda. Aynan talabalik yillarida (18–30 yosh), jamoatchilik 

munosabatlariga nafaqat intellektual va ijtimoiy munosabatlarning joriy etilishining 

shakllanishi, shuningdek, hayotiy munosabatlarning individual uslubi ham aniqlanadi. Oddiy 

qilib aytganda, boʻlajak mutaxassisning kompetensiyalari shakllana boshlaydi, ular bilan 

mutaxassis oʻz kasbiy faoliyati muhitiga va odatiy hayot tarzi sohasida kirib boradi. Shu bois, 

talabalarning korxona va kollejlarda oʻz kasbiy amaliyotini oʻtash davrini koʻpaytirish 

maqsadga muvofiq boʻlardi. Imkon qadar shunday kurslarni qoʻshish zarurki, ular talabalarni 

ekologik madaniyat sohasida shartli ravishda oʻtilishi kerak boʻlgan amaliy, darsdan tashqari 

yoki fakultativ mashgʻulotlariga tayyorlasin. 

Xulosa. Koʻrib turganimizdek, oliy taʼlim muassasasi talabalarida ekologik madaniyatni 

shakllantirish va rivojlantirish muammolarining yechimi koʻp qirrali, koʻp bosqichli va dinamik 

jarayon hisoblanib, uni oʻrganish turli pozitsiyalardan amalga oshirilish mumkin boʻladi. 

Mazkur tadqiqotda “ekologik madaniyat” ni mazmuni murakkab va bir xil maʼnoga ega 

boʻlmaganligi, jiddiy tahlil qilishdagi birgina yondashuv, yaʼni ingliz tilini oʻrganishda ekologik 

madaniyatning shakllanishi jarayoni berilgan. Bunday yondashuv ekologik madaniyatli shaxsni 

tarbiyalash borasidagi muhim vazifalarni yechishda samarali boʻlishi mumkin, bunda taʼlim 

oluvchining oʻz xatti-harakatlarining turli oqibatlarini oldindan prognozlashtirish, taqqoslash, 

aniqlash layoqatlari shaxsning oʻziga xos xususiyatlari namoyon etadi. Shunday qilib, oliy 

kasbiy taʼlimning zamonaviy tizimida inson ekologik madaniyati shakllanishi va rivojlanishi 

uchun zarur boʻlgan ekologik kompetensiyalarning minimumini oʻzlashtirish oliygohda 

ekologik bilimlar asoslarini shartli ravishda oʻqitilishi bilan taʼminlanishi mumkin. 

Yoʻnalishlarga muvofiq, oliy va oʻrta maxsus taʼlim muassasalarida atrofimizdagi tabiiy olamni 

muhofaza qilish va tabiatdan oqilona foydalanish boʻyicha maxsus fanlarni oʻqitish 

koʻzlanmoqda. Talabalarda ekologik qonuniylik bilimlari asosida aniq ekologik muammolarni 

yechishga layoqati va tayyorgarligi sifatida ekologik masʼuliyatni rivojlantirish, faoliyatning 

ekologik maqsadga muvofiq usullarini egallash, chet tilini shartli ravishda bilish, shuningdek 

ekologik qadriyatlar tizimini anglash va qabul qilish “Ekologik madaniyat”ning mazmun 

yoʻnalishi boʻyicha taʼlimning maqsadi va kutilayotgan natijasi hisoblanadi. 

